
Á vinnudegnum 25. sep­
tember verður høvi at hoyra 
Kirstin Skogen Lund, Jesper 
Bo Jensen og Rúnar Reistrup 
halda fyrilestrar.

Kristin Skogen Lund 
hevur sitið í stjórasessin­
um í norska arbeiðsgevara­
felagnum - Næringslivets 
Hovedorganisasjon (NHO) 
- síðan 2012. Hon hevur 
drúgvar royndir frá norska 
vinnulívinum og hevur sein­
astu 20 árini sitið í leiðsluni 
fyri fyritøkur sum Coca-Cola 
Norge og Telenor. 

Á vinnudegnum fer 
Kristin at tosa um tær av­
bjóðingar, sum norskar 
fyritøkur, vinna og almenni 
geirin virka undir. Hon hev­
ur áður tosa alment um, 
at tørvur verður á at gera 
umskipanir og tillaðingar 
í Noregi, tí treytirnar fyri 
eitt nú oljuvinnuni broytast. 

Eisini fer Kristin at tosa um, 
hvat vit í Føroyum kunnu 
læra av Noregi, og hvørjar 
framtíðar tillagingar mugu 
til innan oljuvinnuna.

Jesper Bo Jensen er PhD 
í stjórnmálafrøði og hevur 
undirvíst og arbeitt við 
strategiskari planlegging 
og hagfrøði. Hann fer á 
vinnudegnum at tosa um, 
hvussu fólkasamansetingin 
broytist næstu 10 árini, og 
hvønn týdning hetta fær 
fyri arbeiðsmarknaðin. 
Jesper hevur granskað innan 
komandi ættlarlið, og hann 
fer at geva av síni vitan um 
tey krøv, komandi ættarlið 
setir, og hvussu fyritøkur 
kunnu skapa eitt attraktivt 
arbeiðsumhvørvi.

Føroyskt íkast
Rúnar Reistup hevur ar­
beitt í Føroyum og uttan­

lands. Í 2014 gjørdist hann 
stjóri í Depop, sum er ein 
tøknifyritøka við høvuðs­
sæti í London. 

Hann hevur arbeitt 
við at koma inn á nýggjar 
marknaðir, og Depop hevur 
nú latið deildir upp í USA og 
Milano. 

– Rúnar Reistrup fer at 
greiða frá sínum royndum, 
og hvat skal til fyri at stovna 
eina tøkniliga fyritøku. Hann 
fer at hugsavna seg um tann 
føroyska marknaðin og 
teir møguleikar, sum eru í 
Føroyum fyri at seta nýggj 
hugskot og fyritøkur í verk, 
veit Vinnuhúsið at siga í dag.

 

vilmund@sosialurin.fo

– Tvey línuskip eru á Ís­
landsrygginum, og eitt er 
undir Íslandi. Tey á Rygg­
inum fiska mest tosk og 
svartkalva og eitt sindur 
av blálongu og lira. Skipini 
undir Íslandi fáa mest av 
toski, hýsu, longu, upsa og 
brosmu.

Á Fiskamarknaði Føroya 
vænta tey, at hesi trý línu­
skipini koma heim at landa 
antin miðskeiðis ella fyrst í 
hesi vikuni.

Sjey línuskip eru fram­
vegis í Eysturgrønlandi.

– Útlitini til útróður 
eru góð, tí tað verður 

bæði góður streymur og 
góð veðurlíkindi í vikuni. 
Væntandi verður nakað av 
útróðri. 

Vit kunnu leggja aft­
rat, at manningin av línu­
skipinum Sandshavinum, 
sum herfyri kom heim úr 
Íslandi við flogfari, í morg­
un er á veg yvir aftur til 
Íslands, har skipið liggur.

Sandshavið, sum í 
summar hevur gjørt tríggj­
ar túrar í Eysturgrønlandi, 
fer nú yvir aftur til Grøn­
lands at fiska.

- Møguleiki verður at hoyra tríggir 
áhugaverdar fyrilestrar í Norðurlandahúsinum 
á vinnudegnum, sigur Vinnuhúsið

Útlitini til útróður eru góð, tí 
tað verður bæði góður streymur 
og góð veðurlíkindi í vikuni

Forvitnisligir fyrilestrar 
á vinnudegnum 2015

Aftur til 
Grønlands

Gaddavegur í 
Nes kommunu fær 
nú gongubreyt og 
ferðsluforðingar 
av slagnum, Safety 
Rider

Vina leggur kaðal fyri SEV 
av vestara landinum í 
Fuglafirði og eystur á landið 
hinumegin. Kaðalin kemur 
upp sunnanfyri oljubryggjuna

Trolarar 
fara nú 
at fiska 
makrel

Fríggjadagin vóru bara 
trý pør eru til fiskiskap 
eftir upsa. Skipini hava 
sum heild smáligan 
fiskiskap. Umframt 
upsan, fáa skipini eisini 
nakað av hvítum fiski, 
serliga longu og toski. 
Hesi trý pørini koma 
inn at landa, sum 
henda vikan gongur.

Á Fiskamarknaði Føroya 
vita tey at siga, at nú er 
eitt par á gulllaksaveiði, 
og tvey pør eru á 
makrelveiði. Okkurt par 
aftrat riggar til at fara á 
makrelveiði - og okkurt 
annað par ger klárt 
at fara á upsaveiði.

Av djúpvatnstrolarunum 
vóru bara tveir til 
fiskiskap fríggjadagin, tá 
marknaðurin gjørdi sínar 
metingar um hesa vikuna.

- Djúpvatnstrolararnir 
fáa mest av upsa og 
koma helst ikki at landa 
miðskeiðis í hesi vikuni. 

Lagt verður aftrat, at 
ein djúpvatnstrolari er 
á makrelveiði, og onkur 
aftrat fer út í næstum.

Um smáu trolbátarnar 
vita tey á Fiskamarknaði 
Føroya at siga, at 
ein trolbátur var á 
landleiðini fríggjadagin, 
og hesin fekk mest 
av toski, reyðsprøku, 
tungu og havtasku. 

- Hesin trolbáturin 
kemur inn at landa í dag. 

Ein annar trolbátur er 
á Rygginum og fiskar 
tosk, og hesin kemur 
helst inn at landa 
síðst í hesi vikuni.

Fríggjadagin vóru 
tvey garnaskip til 
fiskiskap. Eitt er á 
svartkalvaveiði, og eitt er 
á havtaskuveiði. Skipið, 
sum fiskar svartkalva, 
kemur inn at landa síðst 
í hesi vikuni - og skipið, 
sum fiskar havtasku, 
selir alt beinleiðis, 
sum sagt verður.

- Fiskiskapurin eftir 
svartkalva er brúkiligur, 
meðan veiðan eftir 
havtasku er meira 
smálig, siga tey á 
Fiskamarknaði Føroya.

vilmund@sosialurin.fo

Á vinnudegnum 25. september verður høvi at hoyra Kirstin Skogen Lund, Jesper 
Bo Jensen og Rúnar Reistrup halda fyrilestrar í Norðurlandahúsinum

Manningin á Sandshavinum er í dag farin til Íslands 
við flogfari, nú teir fara aftur til Grønlands at fiska


